 ჯანმრთელობის დაცვის სახელმწიფო პროგრამების ხარჯთეფექტურობის გაუმჯობესების მიზნით შექმნილი სამუშაო ჯგუფის
სხდომის ოქმი N 1- 2018


[bookmark: _GoBack]2018 წლის 12 ნოემბერს  შედგა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 7 ნოემბრის №01-1290/ო ბრძანების შესაბამისად, ჯანმრთელობის დაცვის სახელმწიფო პროგრამების ხარჯთეფექტურობის გაუმჯობესების მიზნით შექმნილი სამუშაო ჯგუფის შეხვედრა.
სხდომას ესწრებოდნენ:
ა) გიორგი წოწკოლაური - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე, ჯგუფის ხელმძღვანელი;
ბ) ნოე ქინქლაძე - სამინისტროს ეკონომიკური დეპარტამენტის უფროსი, ჯგუფის წევრი;
გ) მაია გოტიაშვილი - სამინისტროს ეკონომიკური დეპარტამენტის საფინანსო-საბიუჯეტო სამმართველოს უფროსი, სამუშაო ჯგუფის წევრი;
დ) ირმა ქიტიაშვილი - სამინისტროს იურიდიული დეპარტამენტის სამართლებრივი უზრუნველყოფის სამმართველოს უფროსი, სამუშაო ჯგუფის წევრი;
ე) ეკატერინე ადამია - სამინისტროს ჯანმრთელობის დაცვის დეპარტამენტის საზოგადოებრივი ჯანმრთელობისა და პროგრამების სამმართველოს უფროსი, სამუშაო ჯგუფის წევრი;
ვ) ლელა წოწორია - სამინისტროს ჯანმრთელობის დაცვის დეპარტამენტის საზოგადოებრივი ჯანმრთელობისა და პროგრამების სამმართველოს მთავარი სპეციალისტი, სამუშაო ჯგუფის წევრი;
ზ) თეა თავიდაშვილი - სამინისტროს ჯანმრთელობის დაცვის დეპარტამენტის საზოგადოებრივი ჯანმრთელობისა და პროგრამების სამმართველოს მთავარი სპეციალისტი, სამუშაო ჯგუფის წევრი;
თ) ქეთევან გოგინაშვილი -  სამინისტროს ჯანმრთელობის დაცვის დეპარტამენტის პოლიტიკის სამმართველოს უფროსი, სამუშაო ჯგუფის წევრი;
ი)  მიხეილ ჯანიაშვილი - სამინისტროს ინფორმაციული ტექნოლოგიების დეპარტამენტის უფროსი, სამუშაო ჯგუფის წევრი;
კ) თამაზ მოდებაძე - სამინისტროს სახელწიფო კონტროლს დაქვემდებარებული სსიპ - სოციალური მომსახურების სააგენტოს (შემდგომში - სააგენტო) დირექტორის მოვალეობის შემსრულებელი, სამუშაო ჯგუფის წევრი;
ლ) თენგიზ აბაზაძე - სააგენტოს დირექტორის მოადგილე, სამუშაო ჯგუფის წევრი;
მ) მაია მაღლაკელიძე-ხომერიკი - სააგენტოს საყოველთაო ჯანმრთელობის დაცვის მართვის დეპარტამენტის უფროსი, ჯგუფის წევრი;
ნ) ირაკლი ტაბატაძე -  სააგენტოს ინფორმაციული ტექნოლოგიების დეპარტამენტის უფროსი, სამუშაო ჯგუფის წევრი;
ო) ლაშა ნიკოლაძე - მინისტრის მრჩეველი.

სხდომაზე განხილული იქნა ,,ქრონიკული დაავადებების სამკურნალო მედიკამენტებით უზრუნველყოფის’’ სახელმწიფო პროგრამის ფარგლებში, ზოგიერთი მედიკამენტის,  კერძოდ, ბუდესონიდისა და ალბუტეროლის მარაგის ეფექტური რეალიზაციის საკითხი.
ამ ეტაპზე, ქვეყნის მაშტაბით, ნაშთის სახით, სააგენტოს ბალანსზე ირიცხება 19 669 ფლაკონი ალბუტეროლი, მოქმედების  ვადით 31.01.2019 წ. და 6087 ფლაკონი ბუდესონიდი, მათ შორის 2082 ფლაკონი მოქმედების ვადით 31.12.2018წ; ხოლო 4005 ფლაკონი მოქმედების ვადით 31.01.2019წ. პროგრამის ფარგლებში საშუალო თვიური ხარჯვა ალბუტეროლის შემთხვევაში შეადგენს 90 ერთეულს, ხოლო ბუდესონიდის შემთხვევაში 1067 ერთეულს. აღსანიშნავია, რომ ერთი თვის ჭრილში, ოქტომბრის თვეში ალბუტეროლის ხარჯვის მაჩვენებელი საკმაოდ შემცირებულია და ვერ უტოლდება საშუალო ხარჯვის მაჩვენებელს (ალბუტეროლი 40 ერთეული), მიუხედავად პროგრამაში განხორციელებული ცვლილებებისა (მოსარგებლეთა წრე გაფართოვდა საპენსიო ასაკის პირებსა და შშმ სტატუსის მქონე პირებზე). ყოველივე ზემოაღნიშნულიდან გამომდინარე, ორივე მედიკამენტის  ეფექტური რეალიზაციის მიზნით, მიზანშეწონილია გაფართოვდეს მოსარგებლეთა წრე. 

აღნიშნულის შესახებ საინფორმაციო წერილები დაეგზავნა ფსიქიკური ჯანმრთელობის სახელმწიფო პროგრამის მიმწოდებელ დაწესებულებებს, ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს, საქართველოს იუსტიციის სამინისტროს სპეციალურ პენიტენციურ სამსახურს, საყოველთაო ჯანდაცვის მიმწოდებელ დაწესებულებებს.

საპასუხო წერილების მიხედვით, აღნიშნული მედიკამენტების საჭიროება დააფიქისირა ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდმა. კერძოდ, 30 ერთეული ალბუტეროლისა და 30 ერთეული ბუდესონიდის თაობაზე. სხვა დაწესებულებების მხრიდან მოთხოვნა არ დაფიქსირიებულა. 
          
ზემოაღნიშნული სიტუაციის გათვალისწინებით, ჯგუფმა იმსჯელა მედიკამენტების ალბუტეროლისა და ბუდესონიდის რეალიზაციის შესაძლებლობებზე. ეს მედიკამენტები არ წარმოადგენს ასთმის ქრონიკულად სამკურნალო ყოველდღიური მედიკამენტებს და ისინი გამოიყენება გამწვავებების სამკურნალოდ. შესაბამისად, ზამთრის სეზონიდან გამომდინარე,   სამოქმედო არეალზე  მწვავე პროცესების ეფექტურად სამართავად, მედიკამენტების მოქმედების ვადების გათვალისწინებით, მიზანშეწონილად ჩაითვალა მედიკამენტების ალბუტეროლისა და ბუდესონიდის არსებული მარაგი გაიცეს სოფლის ექიმებზე, თანაბრად გადანაწილებით. ასევე, დაკმაყოფილდეს ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის თხოვნა.
შეხვედრა შეაჯამა ჯგუფის თავმჯდომარემ. ჯგუფის გადაწყვეტილება გაფორმდება ოქმის სახით. ოქმის საფუძველზე ჯანმრთელობის დაცვის დეპარტამენტის მოაზმადებს მოხსენებით ბარათს მინისტრის სახელზე, ხოლო იურიდიული დეპარტამენტის მიერ მომზადდება შესაბამისი სამართლებრივი დოკუმენტი პროცესის განხორციელების უზრუნველსაყოფად.

